
அதா²ஷ்டாவிம்ஶோऽத்⁴யாய: ।
ஶ்ரீ நாராயண உவாச ।
ஹரேருத்கீர்தநம் ஶ்ருத்வா ஸாவித்ரீ யமவக்த்ரத: ।
ஸாஶ்ருநேத்ரா ஸுபுலகா யமம் புநருவாச ஸா ॥ 1॥
ஸாவித்ர்யுவாச ।
ஹரேருத்கீர்தநம் த⁴ர்ம ஸ்வகுலோத்³தா⁴ரககாரணம் ।
ஶ்ரோத்ரு’ணாம் ச வக்த்ரு’ணாம் ஜந்மம்ரு’த்யுஜராஹரம் ॥ 2॥
தா³நாம் ச வ்ரதாநாம் ச ஸித்³தீ⁴நாம் தபஸாம் பரம் ।
யோகா³நாம் ச வேதா³நாம் ஸேவநம் கீர்தநம் ஹரே:॥ 3॥
முக்தத்வமமரத்வம் வா ஸர்வஸித்³தி⁴த்வமேவ வா ।
ஶ்ரீக்ரு’ஷ்ணஸேவநஸ்யைவ கலாம் நார்ஹந்தி ஷோட³ஶீம் ॥ 4॥
ப⁴ஜாமி கேந விதி⁴நா ஶ்ரீக்ரு’ஷ்ணம் ப்ரக்ரு’தே: பரம் ।
மூடா⁴ம் மாமப³லாம் தாத வத³ வேத³விதா³ம் வர:॥ 5॥
ஶுப⁴கர்மவிபாகம் ச ஶ்ருதம் ந்ரு’ணாம் மநோஹரம் ।
கர்மாஶுப⁴விபாகம் ச தந்மே வ்யாக்²யாதுமர்ஹஸி ॥ 6॥
இத்யுக்த்வா ஸா ஸதீ ப்³ரஹ்மந்ப⁴க்திநம்ராத்மகந்த⁴ரா ।
துஷ்டாவ த⁴ர்மராஜம் ச வேதோ³க்தேந ஸ்தவேந ச ॥ 7॥
ஸாவித்ர்யுவாச ।
தபஸா த⁴ர்மமாராத்⁴ய புஷ்கரே பா⁴ஸ்வர: புரா ।
த⁴ர்மாம்ஶம் யம் ஸுதம் ப்ராப த⁴ர்மராஜம் நமாம்யஹம் ॥ 8॥
ஸமதா ஸர்வபூ⁴தேஷு யஸ்ய ஸர்வஸ்ய ஸாக்ஷிண: ।
அதோ யந்நாம ஶமநமிதி தம் ப்ரணமாம்யஹம் ॥ 9॥
யேநாந்தஶ்ச க்ரு’தோ விஶ்வே ஸர்வேஷாம் ஜீவிநாம் பரம் ।

கர்மாநுரூபகாலேந தம் க்ரு’தாந்தம் நமாம்யஹம் ॥ 10॥
பி³ப⁴ர்தி த³ண்ட³ம் த³ண்ட்³யாய பாபிநாம் ஶுத்³தி⁴ஹேதவே ।
நமாமி தம் த³ண்ட³த⁴ரம் ய: ஶாஸ்தா ஸர்வகர்மணாம் ॥ 11॥
விஶ்வே ய: கலயத்யேவ ஸர்வாயுஶ்சாபி ஸந்ததம் ।
அதீவ து³ர்நிவார்யம் ச தம் காலம் ப்ரணமாம்யஹம் ॥ 12॥
தபஸ்வீ வைஷ்ணவோ த⁴ர்மோ ஸம்யமீ விஜிதேந்த்³ரிய: ।
ஜீவிநாம் கர்மப²லத³ம் தம் யமம் ப்ரணமாம்யஹம் ॥ 13॥
ஸ்வாத்மாராமஶ்ச ஸர்வஜ்ஞோ மித்ரம் புண்யக்ரு’தாம் ப⁴வேத் ।
பாபிநம் க்லேஶதோ³ யஸ்ய புத்ரோ மித்ரோ நமாம்யஹம் ॥ 14॥
யஜ்ஜந்ம ப்³ரஹ்மணோ வம்ஶே ஜ்வலந்தம் ப்³ரஹ்மதேஜஸா ।
யோ த்⁴யாயதி பரம் ப்³ரஹ்ம ப்³ரஹ்மவம்ஶம் நமாம்யஹம் ॥ 15॥
இத்யுக்த்வா ஸா ச ஸாவித்ரீ ப்ரணநாம யமம் முநே ।
யமஸ்தாம் விஷ்ணுப⁴ஜநம் கர்மபாகமுவாச ஹ ॥ 16॥
இத³ம் யமாஷ்டகம் நித்யம் ப்ராதருத்தா²ய ய: படே²த் ।
யமாத்தஸ்ய ப⁴யம் நாஸ்தி ஸர்வபாபாத்ப்ரமுச்யதே ॥ 17॥
மஹாபாபீ யதி³ படே²த் நித்யம் ப⁴க்த்யா ச நாரத³ ।
யம: கரோதி தம் ஶுத்³த⁴ம் காயவ்யூஹேந நிஶ்சிதம் ॥ 18॥
இதிஶ்ரீப்³ரஹ்மவைவர்தே மஹாபுராணே ப்ரக்ரு’திக²ண்டே³நாரத³நாராயணஸம்வாதே³
ஸாவித்ர்ரிக்ரு’தயமஸ்தோத்ரம் நாமாஷ்டாவிம்ஶோऽத்⁴யாய:॥
ப்³ரஹ்மவைவர்தபுராண । ப்ரக்றிதிக²ண்ட³ । அத்⁴யாய 28॥

